Gwnewch yn siŵr eich bod yn ymarfer a pharatoi yn drylwyr! Byddwch yn frwdfrydig!

Dych chi fel cerrig! – 1 Pedr 2:4-5 (2ail o 2)
Felly wrth i chi glosio at yr Arglwydd 5 dych chi fel cerrig sy’n fyw ac yn anadlu, ac mae Duw yn eich defnyddio chi i adeiladu ei ‘deml’ ysbrydol.

(Mae yna sleid PowerPoint wedi ei baratoi i gyd-fynd â’r stori os dych chi’n dymuno ei ddefnyddio.)

Adnoddau: sleid PowerPoint a/neu brics go iawn a sialc, neu flociau bach pren a beiro i ysgrifennu enwau arnyn nhw. Bricsen/bloc hefo’ch enw chi arni.

.....

Dyma’r sleid ppt.

[image: image1.png]beibl.net




Os dych chi’n defnyddio’r brics/blociau sgwennwch enw rai o’r plant ar bob ochr i’r fricsen/bloc. Wedyn adeiladwch wal fechan hefo’r brics/blociau. (Atgoffwch y plant am y neges blaenorol tra’n gwneud hynny.)

Y neges blaenorol – bod pawb sy’n closio at Iesu Grist fel cerrig byw, sy’n gallu cael eu defnyddio gan Dduw.

Beth sydd orau wrth adeiladu tŷ – un fricsen neu llawer o frics?

Er mwyn adeiladu tŷ da mae pob bricsen yn gorfod bod yn agos at ei gilydd – pam? (I gadw’r gwynt a’r glaw allan, i wneud y tŷ yn glud a chryf).

Rhaid i ni fod yn agos at Iesu Grist er mwyn i ni gael bod yn rhan o dŷ Dduw, ond mae’n rhaid i ni hefyd fod yn agos at ein gilydd. Mae Duw eisiau i Gristnogion garu ei gilydd.

Os mai chi a fi mae Duw yn ddefnyddio, cofiwch mae ein henwau ni sydd ar y brics – sut ydyn ni i fod i fihafio tuag at ein gilydd? Pa fath o bobl mae Duw eisiau fel rhan o’i dŷ? (Ffrindiau i’n gilydd, yn agos at ein gilydd).

Weithiau, mae pobl yn tynnu gormod o sylw atyn nhw ei hunain, a dim digon o sylw at Iesu – edrychwch ar fy mricsen i. Pa bynnag ffordd dw i’n troi y fricsen dw i’n gweld fy enw. Ond, os ydw i’n closio at Iesu ac at bobl eraill sy’n caru Iesu dydy fy enw i ddim mor amlwg.  Ond mae Duw yn gallu fy nefnyddio i. Mae’n gwneud fi’n rhan o’i dŷ, o’i eglwys. Pan dw i’n sownd i bobl eraill ac yn sownd i Iesu, allwch chi ddim gweld cymaint ohono i wedyn! Mae pobl Dduw i fod i weithio hefo’i gilydd, fel tîm. (Dangoswch sut mae’r enwau’n cael eu cuddio wrth eu rhoi yn y wal – mae nhw dal yna, ond dydi bob enw ddim i’w weld). 

Dydi un fricsen ar ei phen ei hun yn da i fawr o ddim – ond mae bod yn un fricsen mewn tŷ yn grêt! Rydych chi llawer mwy defnyddiol. Dych chi’n rhan o dîm.  

Mae bod yn rhan o dîm Duw yn ardderchog. Mae ganddo fo le i bob un ohonon ni. 

Gweddi

O Dduw, helpa ni i garu ein gilydd ac i weithio hefo’n gilydd er dy fwyn Di. Helpa ni i fod yn gerrig sy’n fyw ac yn anadlu, ac sy’n ddefnyddiol i ti. Diolchwn i ti am Iesu, diolchwn mai Ef ydy’r sment sy’n cadw ni’n sownd i’n gilydd. Amen.

...mae Duw yn eich defnyddio chi i
adeiladu ei ‘deml’ ysbrydol.

